
Aningaasaqarnermut  Ataatsimiititaliap  suliaq    nr.    01.31.06/11-00523  pillugu   
sisamanngornermi  ulloq    3.  marts  2011-mi  aalajangiineranik  Naalakkersuisunut   
ilisimatitsineq.

Greenland Venture A/S-imik Inuit Service Company A/S-imut tunisineq

Naalakkersuisut inassutigaat,
- Greenland Venture A/S-ip Inuit Service Company A/S-imut tunineqarnissaa 

Inatsisartut Aningaasaqarnermut Ataatsimiititaliaata akuersissutigissagaa.

Aningaasaqarnermut Ataatsimiititaliap oqaaseqaatai
Inuussutissarsiutinik siuarsaanermik aaqqissuussaaneq allanngortinniarlugu maanna sulinerup 
ilaatut  Greenland  Venture  A/S-imi  piginneqatigiissutit  Inuit  Service  Company  A/S-imut 
tunineqarnissaat  Naalakkersuisut  suliami  matumani  qinnutigaat.  Ingerlatseqatigiiffiit 
tamarmik Namminersorlutik Oqartussanit tamakkiisumik pigineqarput.

Tunisinermi  aningaasat  pissarsiarineqartut  konto  pingaarnermut  20.10.22-imut,  Isertitanut 
allanut tunngasumut, isertitatut ilanngunneqassapput.

Isertuussinissaq  qinnutigalugu  suliaq  Aningaasaqarnermut  Ataatsimiititaliamut 
nassiunneqarpoq.  Suliami  paasissutissat  pingaarnerit  eqqarsaatigalugit  taamatut 
isertuussinissaq aalajangiinerup matuma tamanut saqqummiunneqarneratigut atorunnaarpoq.

Aningaasaqarnermut Ataatsimiititaliap aalajangiinera
Aningaasaqarnermut  Ataatsimiititaliami  amerlanerussuteqartut  Inuiaqatigiit  Demokraatillu 
ilaasortaatitaasa Naalakkersuisut inassuteqaataat akuersissutigaat.

Aningaasaqarnermut Ataatsimiititaliaq sinnerlugu

Olga P. Berthelsen
Aningaasaqarnermut Ataatsimiititaliap siulittaasua 

